
KLUBAREN KONPROMISO ADIERAZPENA, GIPUZKOAKO KIROLEAN
BALIOETAN HEZTEKO POLITIKEN ALDE

Gipuzkoan kokatutako Antigua-Luberri K.E.-ak konpromisoa du kirolaren hezteko
ahalmena garatzearekin eta, klubari lotutako pertsonen prestakuntza integrala ahalbidetzeko
xedez, adierazpen hau sinatzen du. Honen bidez, jarduteko ildo hauek sustatu nahi ditugu
gure klubean, jardueretan eta pertsona zein entitateekiko harremanetan:

1.- Konpromisoa hartzen dugu gure klubean kirolari gipuzkoarrak identifikatzen dituzten
balio hauek sustatzeko: umiltasuna, lankidetza, elkartasuna, leialtasuna, errespetua,
hobetzeko grina, sormena eta zintzotasuna.

2.- Konpromisoa hartzen dugu entitateari lotutako pertsonen artean jokabide etikoak
sustatzeko. Bereziki, jokabide zehatz hauek bultzatuko ditugu gure kirolari eta teknikarien
jardunean:

- Falta gutxiago egiten saiatu.

- Falta bat egindakoan hura adierazi izana onartu.

- Norbaiti mina eman zaionean barkamena eskatu.

- Ez lagundu epailea edo arbitroa engainatzen.

- Ez egin kontra epailearen edo arbitroaren erabakiei.

- Ekidin beste kirolariekiko indarkeriazko jarrerak edo liskarrak.

- Ez babestu jarrera bidegabeak, ez egin ez ikusiarena eta esku hartu egoera bideratzeko.

3.- Haur eta nerabeen kasuan, konpromiso hauek hartzen ditugu bereziki:

- Zaindu adingabeen esplotazioa ekiditea bermatzen dela, bereziki, trebetasun goiztiarra
erakusten dutenena.

- Saiatu gazte eta nerabeen ardura hartzen duten organizazioetako kide eta afiliatu guztiek
haiek orientatzeko, prestatzeko eta hezteko gaitasunak izan ditzaten, eta zaindu, bereziki,
kide eta afiliatu horiek adingabeen heltze prozesuan gertatzen diren eraldaketa biologiko eta
psikologikoak ezagutzen dituztela.

- Zaindu prestakuntza maila adingabearen beharretara egokitzen dela, kirolean dauden
parte-hartze maila desberdinak aintzat hartuz.

- Lortu haur edo nerabe atletaren osasuna, segurtasuna eta ongizatea haren lehentasun bihur
daitezen, eta lortu, aldi berean, helburu horiek lehentasuna izan dezaten pertsonaren
arrakastaren eta klubaren, eskolaren, entrenatzailearen edo gurasoen ospearen aldean.

- Lortu haurrek kirolari lotutako esperientzia ona izan dezaten, horrek bizitza osoan jarduera
fisiko osasungarriak egitera animatu ditzan.

- Ez tratatu haurrak heldu txikiak izango balira bezala, eta izan kontuan haurraren
garapenean gertatzen diren aldaketa fisiko eta psikologikoak eta horiek kirol
errendimenduan duten eragina.

- Ez sortu adingabeari bete ezingo duen itxaropenik.

- Aitortu txapelketaz gozatzeak duen garrantzia, eta ez eragin, inola ere, haurrarengan presio
desegokirik edo parte hartu nahi duen libreki erabakitzeko eskubidearen kontrako presiorik.
- Interesa agertu bai gaitasun handiagoak dituztenengatik, bai hainbesteko gaitasunik ez
dutenengatik. Nabarmendu eta saritu, txapelketaren arrakastaz gain, bakoitzaren garapena

eta eskuratutako ezagutza praktikoak ere.

- Gazteak bultzatu beren jolasak eta arau propioak sortzera; ez soilik lehiakide gisa
jardutera, baizik eta baita entrenatzaile, zuzendari edo arbitro bezala ere; sari eta jarrera
bidegabeen ondoriozko zigor sistema propioa sortzera; eta beren ekintzen ardura hartzera.

4. Konpromisoa hartzen dugu gure klubari lotutako familietan jokabide etikoa eta
errespetuzkoa sustatzeko, hala nola:

- Errespetuzko jokabidea epailea edo arbitroarekin eta aurkariekin.

- Errespetuzko jokabidea Kirolariarekin, haren helburuak eta errendimendu maila
errespetatuz eta entrenatzaile arduradunak ematen dizkion jarraibideak errespetatuz.

- Errespetuzko jokabidea teknikarien eta zuzendaritzaren erabakiekin, klubean talde
giro ona sortzeko.

5. Klubaren zuzendaritza taldeko kideek eta, hala balegokio, langileek gardentasuna
bultzatzeko konpromisoa hartzen dugu. Horretarako, hartutako erabakien, kirol emaitzen eta
kudeaketa ekonomikoaren berri emango dugu, eta, ahal den heinean, erabakietan klubeko
estamentu desberdinek parte hartzea ahalbidetuko dugu.

6. Euskararen erabilera bultzatzeko konpromisoa hartzen dugu, eta hari emango Zaio
lehentasuna gure ekintza eta jarduera guztietan, klubean erabilera normalizatzeko asmoz.

7. Konpromisoa hartzen dugu adierazpen hau klubeko estamentu guztietan eta hari lotutako
pertsona guztien artean zabaltzeko, bereziki, kirol heziketan ardura duten teknikarien
artean.

Konpromiso hori hartzen dugula adierazteko, adierazpen hau sinatzen dugu, Zuzendaritzak
2.017 /02/20(e)ko saioan hala erabakita, Donostia(e)n, Otsailaren 20(e)an.

